Усяслаў Чарадзей
Мэта: Фарміраванне ў вучняў уяўлення аб полацкім князю Усяславу Чарадзею як дзяржаўным дзеячу.
Задачы:
·  пазнаёміць вучняў з яркімі падзеямі гісторыі нашай краіны, звязанымі з жыццём і дзейнасцю полацкага князя Усяслава;
· садзейнічаць засваенню вучнямі зместу паняцця “дружына”;
· фарміраваць уменне працаваць з партрэтам гістарычнай асобы;
·  абуджаць цікавасць да гісторыі сваёй краіны.
Вучэбна-метадычнае забеспячэнне: вучэбны дапаможнік [3, 42-46], атлас, рабочы сшытак [4, 24-25], фотаздымкі, партрэты, планшэты з выхадам у Інтэрнет, карткі для індывідуальнай  работы.

[bookmark: _GoBack]Этапы ўрока
I.  Арганізацыйны момант.
· Калі ласка, усміхніцеся адзін аднаму, пажадайце стараннай працы на ўроку.
II. Праверка дамашняга задання
1) Праца ў парах. Выканаць заданне ў электронным дапаможніку  ( з выкарыстаннем планшэтаў або смартфонаў)

2) Вусна. Індывідуальна.Растлумачыць, чаму Яраслаў Мудры – важная асоба ў гісторыі нашай краіны.
III. Знаёмства з тэмай урока, пастаноўка мэты.
Гульня “Адгадай, чый партрэт?” 
Настаўнік. Паглядзіце на партрэты, змешчаныя на дошцы.
 ( Дадатак https://drive.google.com/drive/folders/1PZHtZjXq2mGDPYj7sMHPKIpCf9R4EB8O )
·  Нібы зоркі на небасхіле зіхацяць у нашай гісторыі імёны славутых людзей. Гэта нашы выдатныя асветнікі. Давайце ўзгадаем іх імёны. Суаднясіце партрэты з прозвішчамі і імёнамі, запісанымі на лістах паперы. (Кірыла Тураўскі, Францыск Cкарына, Сымон Будны, Васіль Цяпінскі, Яраслаў Мудры). Заданне выконваецца на дошцы 
Настаўнік. Сёння на ўроку мы пагаворым пра яшчэ аднаго знакамітага земляка. Закрэсліце лішнія літары і лічбы на лістах паперы, што ляжаць у вас на сталах. 
 7У4СNЯ2СQЛJАZЎ SЧ8АRРWА5ДЗUЕ9Й         (Усяслаў Чарадзей)
На дошцы змяшчаецца партрэт Усяслава Чарадзея  
· Славуты полацкі князь Усяслаў Чарадзей быў прапраўнукам Рагвалода, праўнукам Рагнеды, унукам Ізяслава.   На ўроку мы павінны даведацца пра яго як мага больш і замацаваць атрыманыя веды.
IV. Вывучэнне новай тэмы
1) Асоба Усяслава Чарадзея.   Настаўнік прапануе разгледзець партрэт Усяслава Чарадзея, змешчаны на с. 43 падручніка і партрэт, прымацаваны на дошцы.
· Чым адрозніваюцца партрэты?
· Якія рэчы сведчаць аб тым, што князь – абаронца Радзімы?
· Як вы лічыце, чаму полацкага князя Усяслава празвалі Чарадзеем?
· Змястоўны адказ на гэта пытанне знойдзем на с. 42 падручніка (Чытае настаўнік або вучань). Запішам адказ у рабочым сшытку на с. 24 [4 ]
· Аўтар “Слова пра паход Ігаравы пісаў так:
 Усяслаў-князь
Людзям чыніў суды,
Ладзіў князям гарады,
А сам уночы ваўком рыскаў… 
2) Паняцце “дружына”.      Каб абараняць княства ад ворагаў Усяслаў Чарадзей сабраў дружыну. Растлумачым гэта паняцце.Зачытаем дакладнае азначэнне паняцця “дружына” у гістарычным слоўніку на с. 159 падручніка (Дружына – асабістае войска князя), адказ запішам на с. 24 у сшытку (пытанне 5). 
· Як выглядалі княжацкія дружыннікі? Знайдзіце  назвы ўзбраення дружынніка і напішыце іх каля малюнка, с. 24, заданне 6 у сшытку.
3) Бітва на рацэ Нямізе.   Усяслаў са сваёю дружынаю хадзіў паходамі на Пскоў, Ноўгарад. Потым ён захапіў Наваградак. У адказ на гэты захоп тры кіеўскія князі павялі свае войскі на Менск. Крывавая бітва адбылася на рацэ Нямізе ў 1067 г. Страты ў гэтай бітве былі вялікімі. Зачытайце на с. 45 падручніка, як аб гэтым паведамлялася ў летапісе. (Вучні зачытваюць)
Фізкультхвілінка
4) Сафійскі сабор у Полацку. Усяслаў Чарадзей умацаваў тагачасны Полацк, а ў цэнтры пабудаваў Сафійскі сабор. Разгледзьце ілюстрацыю на с. 44 падручніка. Раскажыце, як выглядае сабор. У якіх гарадах ёсць Сафійскія саборы? (Кіеў, Полацк, Ноўгарад) Адшукаем іх у атласе.
V. Праверка разумення вывучанага.
Гульня “Дадай слова”
Усяслаў Чарадзей – полацкі ….  князь.
Асабістае войска князя - …..  дружына. 
У 1067 годзе адбылася бітва на рацэ ….  Няміга.
У Полацку Усяслаў Чарадзей пабудаваў Сафійскі …   сабор.
Помнік князю Чарадзею ўзведзены ў горадзе … Полацку.
VI. Замацаванне вывучанага.
1) Складаем схему “Усяслаў Чарадзей” (на дошцы)
Будаўнік
Абаронца Радзімы
Добры ваяр
Полацкі князь
Усяслаў Чарадзей
Хто?


Дапоўніць ланцужок: Усяслаў Чарадзей хто?
2) Бліц – апытанне:
У якім стагоддзі княжыў Усяслаў?
Чаму яго празвалі Чарадзеем?
Што зрабіў князь Усяслаў дзеля сваёй Айчыны і свайго народа?
VII. Абагульненне і сістэматызацыя вывучанага. 
1) Работа ў групах. Выканаць заданні: 

1) Пісьмова адказаць на пытанні 2 – 4, с. 24 – 25 у рабочым сшытку.
VIII. Кантроль ведаў і ўменняў 
Узаемаправерка заданняў ( у парах), якія вучні выконвалі ў рабочых сшытках.
Выстаўленне адзнак за вусныя і пісьмовыя адказы з каменціраваннем.
IX. Дамашняе заданне. 
1) Для абавязковага выканання: с. 42 – 43, прачытаць, адказаць на пытанні. 
2) Дадатковыя заданні ( па жаданні): падрыхтаваць паведамленне пра бітву на Нямізе; падрабязна расказаць пра Сафійскі сабор у Полацку; скласці сінквейн-прысвячэнне князю Усяславу.
X. Рэфлексія.
5) Ці задаволены вы сваёй працай на ўроку?
6) Што зможаце расказаць бацькам пра гэты ўрок?

